
	কবিবর বলে যাহা হিঁয়ালীর সুরে।



উঃ। তােসরগুটী।





	৬।
	
কাট মাটি আর ফল তিনে এক তনু,

উপরে রবির তাপ শিরে চিত্রি ভানু।

দুনয়নের মধ্যে থাকে দময়ন্তির পতি,

হিঁয়ালীর ছন্দে রচি বলে ভিখে তাঁতি।







উঃ। হুঁকা।





	৭।
	
গণ্ডার সমান বীর শিরে খড়্গধর।

মাথাতে জটার ভার দুই চক্ষু ডাগর,

কুলার মত ল্যাজ তার হাতির মত ঘাড়।

ভিতরেতে মাংস তার উপরেতে হাড়।







উঃ। চিঙ্গড়ি মাছ।





	৮।
	
জল মধ্যে জন্ম বটে নগর মধ্যে বাস।

জন্মিয়ে মাতার দুগ্ধ না করিল আস,

হেন পুত্র অদ্ভূৎ, মাতার পার্শ্বে মরে পুত্।







উঃ। লবণ।





	৯।
	
জল মধ্যে জন্ম বটে নহে কুম্ভমীন্

ত্রিকোণ শরীর তার মধ্যে একচিন্।

যাত্রাকালে নাম তাহা যাত্রা ভাল হয়,

হিঁয়ালীর ছন্দে কবিকঙ্কনে যা গায়।







উঃ। “র”।





	১০।
	
নাক, মুখ, চক্ষু আছে ইথে নহি ভ্রান্ত,

সর্ব্বাঙ্গ শরীর আছে কিন্তু নাই দন্ত,

প্রথমে মানুষ খেত এই কালে নয়,

হিঁয়ালীর ছন্দে কবিকঙ্কনে যা গায়।







উঃ। সর্প খোলস্।





	১১।
	
পঙ্কেতে জন্মতার মরিলে সে ডাকে।

গায়েতে ছাল নাই বিধির বিপাকে।







উঃ। সঙ্খ।





	১২।
	বিধাতার সৃষ্টি দেখ একি চমৎকার।

